
Melele ko ñan armej ro rej kanne ablikajon ñan bōk Pacific Engagement Visa (PEV):

Wāween kappok im kanne ablikajon ñan 
jerbal ko aunlain
Melele in enaj jipañ an armej ro rej kanne aer ablikajon in PEV kappok jerbal ilo Australia, 
kanne ablikajon ñan jejjetin jerbal ko, im kōnōnō ibben jikin jerbal ko.

	 Wāween kappok jerbal
An kajur wāween am kappok jerbal ilo waween eo 
ekajur enaj kejbarok am jelā ta ko emōj im ta ko kwōj 
aikuj kōmmani, kaitok limoom, im kōlaplok am maron lo 
jerbal eo ekkar. Armej ro rej kanne ablikajon rej aikuj: 

	 Kebaak menija ro rej kateru rijerbal
Ñe kwoj kebaak menija ro rej kateru rijerbal, ilo talebon 
ak ilo email, emaron jipañ an laplok melele kōn wāween 
jerbal ibbeir. Eaorōk bwe kwōn: 

�Koppok melele kōn bejnej eo
Lale melele ko ñan am kebaak jikin jerbal eo ilo webjait 
eo an kombani eo. Melele ko an rijerbal ro rej kappok 
rijerbal rej kijoñ likūt ilo jemlokin kareelel ko kōn jerbal 
ko rebellok

Make kajju kebaak er
Kwalok kajiem ñan jikin jerbal eo. Kwōmaron kajjitōk 
kōn raan in ijjino eo, wāween kappok rijerbal, ak ba kwōj 
kanne am ablikajon ñan Visa in Kōmelim Jokwe Iomwin 
Ien Aitok (PR), im ej PEV, im kwōkōnaan jerbal eo. 
Renaaj lōmnak ejejjet mwilim ñan jerbal im enaj jipañ 
an emmonlok am jerbal ibbeir

Bar kajjitōk im lale ablikajon ko am ibbeir
Ilo Australia, ekkā an armej ro rej kappok jerbal ñan 
kebaak jikin jerbal eo ālikin aer kanne ablikajon ñan 
jerbal. Kwōmaron jilkinlok juon majej ak kall ilo am 
kautiej ñan kajjitōk ejet ablikajon eo am.

Kappok am jerbal einwōt ñe ej juon jerbal
Emaron bin kappok jerbal. Kwōn kaorōk jerbal in, 
emmon am lomnak, im jab ebweer im kwōn jelā 
kijenmij

Kalikar jerbal ko kwōnaj niknik in kōmmani aolep raan
Kōjenolok jidik iien kajojo wiik ñan am kappok jerbal

Kōjejjet kōtōbar ko kwōmaron kōmmani
Waan joñak, kwōmaron kanne ablikajon ñan 3-5 jerbal 
ilo juon raan, ñe ejab jolok 3-4 awa ilo am kappok jerbal 
aolep raan ak aolep wiik 

Kejbarok melele in jerbal ko kwar kappok
Je etan kajojo jerbal kwōj kanne am ablikajon ñan e. 
Likūt etan kombani, taitol an jerbal, link eo an webjait 
im raan eo kwar kanne am ablikajon. Mennin enaj jibañ 
an bidodolok am jerbal.

pev.gov.au

Peba eo kōn Melele 
ko Rejimwe



	 �Wāween am bukōt jejjetin melele ko 
ñan kebaak jikin jerbal

•	� Ilo kareelel eo an jerbal eo, lale elañe ekoba etan ak 
melele ko ñan kebaak armej eo ej kappok rijerbal ak 
menija eo ej kateru rijerbal

•	 �Ñe rej lewaj wōt etan kombani eo, kwōmaron loe 
melele ko relaplok ilo:

	 °	� Webjait eo an kombani eo – lale peij eo etan 
‘Careers’ ak ‘About Us’ im emaron koba melele ko 
kōn tibdikin melele ko an opij eo ej lale jipañ ko an 
rijerbal ak kumi eo ej kappok rijerbal. Kwōmaron 
bar loe peij eo an ‘Contact’ im ewōr juon nōmba 
ñan kall ak email atorej kwōmaron kōjerbal ñan 
kajjitōk tibdikin melele ko an menija eo ej kateru 
rijerbal

	 °	� LinkedIn – pukot peij eo an kombani eo im lale 
rijerbal ro. Kappok opij eo ej lale jipañ ko an rijerbal, 
ri-kappok rijerbal, ak menija ro rej kateru rijerbal.

Ñe kwōjab loe melele ko ñan am kebaak jikin jerbal 
eo, jab bōjrak. Kwōmaron wōt kanne am ablikajon ñan 
jerbal eo ilo am kōjerbal juon leta in iakwe ejejjet ñan 
jikin jerbal ilo leta eo am itumaan, einwōt “Dear Hiring 
Manager” ak “To the Recruitment Team.” Loloorjak am 
likūt etan doulul eo ilo melele ko jinoin leta eo ñan am 
kejbarok an jejjet im jimwe melele ko ilo peba eo am.

 	 �Jidik melele kōn peij in jerbal ko ilo 
Australia

Elōñ kain peij ko rej kōjella kōn jerbal ilo Australia im 
remaron jipañ am kappok jerbal im kanne ablikajon ilo 
am im jela remman im remool. Emōj likūt itulikin peij in 
jet webjait ko elap kōjerbali. 

Melele in jipañ ñan an jejjet am kōjerbal peij ko rej 
kōjella kōn jerbal

Kōjerbal peij ko rej kōjella kōn jerbal emaron kejbarok 
iien ko am bwe kwon loi jerbal ko repellok. Melele in 
jipañ kein renaj jipañ am kappok  im kōlaplok am maron 
kappok jerbal eo ekkar ñan kwe.
•	� Kanne aolep melele ko am aunlain bwe en bidodolok 

an jikin jerbal ko lo eok.
•	� Kōmman bwe en walok kōjella ñe ewōr jerbal ko 

rejejjet ñan kapeel ko am im jikin eo kwōkōnaan 
jerbal ie

•	� Kōjerbal jejjetin naan ko ikijien kapeel ko am im jerbal 
ko kwōkōnaan

•	� Jab bōk melele jen juon wōt peij in jerbal. Jikin jerbal 
ko roktak rej kōjerbal webjait ko roktak

•	� En emmakutkut am lale peij ko rellap, bwe aolep raan 
rej likūt jerbal kāāl ko ie

•	� Ñe kwōj kappok jejjetin jerbal, lale peij in jerbal ko an 
jejjetin kain bejnej.

SEEK (seek.com.au)
•	� Webjait in jerbal eo elaptata an Australia, ewōr 

taujin jerbal ko rej laajrak ie
•	� Kwōmaron likuta k uploadi peba eo ej kalikar 

jikuul, jerbal im kapeel eo am, kōmman bwe 
kwon loe kōjellā ko, im lale melele in kolla ko jen 
jerbal im etale ko an kombani.

Indeed Australia (indeed.com.au)
•	� Juon jikin melele aolep armej ilo lalin remaron lale 

im elōñ melele ko rej laajrak kōn jerbal ko repellok 
ilo Australia

•	� Ej bōk melele kōn jerbal jen webjait ko an 
kombani im jikin laajrak melele ko jet

•	� Lelok ewōr kein kappok bwe en bidodo lale.

Australian JobSearch (jobsearch.gov.au)
•	� Jejjetin webjait in jerbal eo an kien
•	� Ejellok wōnāān kōjerbale
•	� Ekoba jerbal ko an joñan ko rej kab jinoe im jerbal 

in katak ko.

LinkedIn (linkedin.com)
•	� Juon jikin kōnōnō ippān rijerbal ro ibelakin lal in 

im elōñ melele ko rej laajrak kōn jerbal ko
•	� Jikin jerbal im rijerbal ro rej kappok rijerbal rej 

likūt melele kōn jerbal ko
•	� Kwōmaron kōmmane melele ko rej kwalok kajjiem 

im ejellok wōnāān ñan kwalok kapeel im iminene 
in jerbal ko am, im kōnōnō ibben jikin jerbal ko.

pev.gov.au

Peba eo kōn Melele 
ko Rejimwe

http://seek.com.au
http://indeed.com.au
http://jobsearch.gov.au
http://linkedin.com


	� Kebaak Burokraam eo ej Jipañ ikijen 
Jerbal an PEV

Burokraam eo ej Jipañ ikijen Jerbal an PEV ebed ijin ñan:
•	� Jipañ am kappok jerbal
•	� Jipañ am jab mijak ilo iien am kōnōnō ibben jikin 

jerbal ko
•	� Kamoole jerbal eo rej lewaje ñan lale elañe ej 

kōtōbrak aikuj ko an visa
•	� Kaju kōnōnō ibben jikin jerbal ko ikijiem make kōn 

raan in ijjino ko ak melele ko ilo kwōn eo
•	� Lewaj mennin jipañ ko ñan jipañ am bojak ñan jerbal 

ilo Australia.

Bōk melele ko relaplok kōn Burokraam eo ej 
Jipañ ikijen Jerbal an PEV ilo pev.gov.au 

Ilo webjait eo amim, kwōmaron bōk melele kōn 
mennin jipañ ko relaplok, ekoba peba ko kōn 
melele ko rejimwe kōn jerbal im waan joñak in 
peba ko rej kalikar jikuul, jerbal im kapeel ko. 
Kwōmaron bar kadeloñ etam ñan am loe Iien 
Katak ko ñan Melele in Jerbal ñan am bōk melele 
ko relaplok kōn wāween am kappok jerbal ilo 
Australia.

pev.gov.au

Peba eo kōn Melele 
ko Rejimwe

http://www.pev.gov.au



